
Numri i lëndës: 2023:259123 

Datë: 07.02.2024 

Numri i dokumentit:     05298786 

 

PPP.nr.128/2023 

 

GJYKATA THEMELORE NË PRIZREN, Departamenti i Përgjithshëm, Gjyqtari Sami Gashi, 

në çështjen juridike përmbarimore të kreditorit, Inspektorati Farmaceutik me seli në Prishtinë, 

Instituti B, kati përdhesë, rrethi i QKUK-së, kundër debitorit, G.B., pronar i qarkulluesit 

Farmaceutik me pakicë për produkte dhe Pajisje Medicinale “..........”, me numër të biznesit 

.........., rr” ..........” , nr. ........, Prizren, duke vendosur sipas prapësimit të debitorit të paraqitur 

kundër urdhrit përmbarimor P.nr.344/2023 të datës 23.10.2023 të lejuar nga përmbaruesi privat 

Enis Hoxha nga Prizreni, jashtë seancës, më datë 07.02.2024, mori këtë:  

 

A K T V E N D I M 

 

REFUZOHET si i pabazuar prapësimi i debitorit  G.B., nga Prizreni, i ushtruar kundër Urdhrit 

për përmbarim, P.nr.344/2023 të datës 23.10.2023 të lejuar nga përmbaruesi privat Enis Hoxha 

nga Prizreni, dhe i njëjti Urdhër për përmbarim, Mbetet në fuqi. 

 

A r s y e t i m 

 

Organi i përmbarimit, përmbaruesi privat, Enis Hoxha nga Prizreni, me Urdhrin e tij për 

përmbarim, P.nr.344/2023 të datës 23.10.2023, ka lejuar propozimin për përmbarimit të 

kreditorit Inspektorati Farmaceutik me seli në Prishtinë, të paraqitur kundër debitorit të 

përmbarimit, G.B., nga Prizreni, G.B., pronar i qarkulluesit Farmaceutik me pakicë për produkte 

dhe Pajisje Medicinale “P.......... Distrubution Njësia nr.1”, me numër të biznesit ........., me seli 

në Prizren,  e për përmbarimin e dokumentit të përmbarimit – Vendimit administrativ, Nr.10/F 

– 03/–22 të dt.05.10.2022, e për shkak të detyrimit në të holla në shumën prej 2,000.00 €  në 

emër të gjobës së shqiptuar administrative, dhe të shpenzimeve të procedurës përmbarimore. 

 

Kundër këtij Urdhri për përmbarim, pala debitore brenda afatit ligjor, te përmbaruesi privat,  me 

dt.02.11.2023 përmes postës së Kosovës, ka paraqitur prapësim, duke e kundërshtuar  

propozimin për përmbarim të kreditorit dhe urdhrin për përmbarim të përmbaruesit privat, me 

tutje ka shtuar se bazuar ne nenin 69 dhe 71 të LPP-së, dokumenti në bazë të urdhrit përmbarues 

nuk ka tipare të përmbarueshmërisë si dhe nuk ka efekt të titullit përmbarues, me propozim që 

të aprovohet në tërësi prapësimi i debitorit dhe të shfuqizohet urdhri i përmbaruesit privat 

P.nr.344/2023 i datës 23.10.2023. 

 

Përgjigjje në prapësimin e debitorit nuk pati. 

 

Gjykata, pas shqyrtimit të pretendimeve të debitorit të paraqitura në prapësim dhe pas shqyrtimit 

dhe vlerësimit të provave që gjenden në shkresat e lëndës dhe e duke iu referuar dispozitave të 

nenit 69 dhe 71 të LPP, gjeti se, prapësimi i debitorit është i pabazuar për shkaqet si në vijim: 

 

Me shikimin në shkresat e lëndës së përmbaruesit privat P.nr.128/2023, gjykata si organ 

kompetent për vendosje për prapësimet e ushtruara kundër urdhrave për përmbarim, vërtetoi 

faktin se kreditori  pranë përmbaruesit privat, ka paraqitur propozimin për përmbarim kundër 

debitorit, në bazë të dokumentit përmbarimor Vendimi me Nr.10/F – 03/–22 të dt.05.10.2022, e 

për shkak të detyrimit në të holla në shumën prej 2,000.00 €  në emër të gjobës së shqiptuar 

administrative, dhe të shpenzimeve të procedurës përmbarimore. 

 

Për bazën juridike të caktimit të përmbarimit, bëhet fjalë në nenin 21 të LPP-së e në të cilin, 

thuhet: “Organi përmbarues e cakton përmbarimin përkatësisht e zbaton përmbarimin vetëm në 

bazë të dokumentit përmbarues (titulus executionis) apo të dokumentit të besueshëm, po qe se 

me këtë ligj nuk  është parashikuar diçka tjetër”,  ndërsa në nenit 22 par.1 pika 1.2 të LPP-së, 

thuhet se :’’Dokumente përmbaruese janë:…. Vendimi përmbarues i dhënë në procedurën 

administrative ….. ’’. 

 

Në kuadër të përmbarueshmërisë së një vendimi administrativ, si në rastin konkret, bëhet fjalë 

në nenin 24 par.3 të LPP-së, e në të cilin, thuhet:’’ Vendimi i dhënë në procedurë administrative 

është përmbarimor, po qe se i tillë është bërë sipas rregullave me të cilat është rregulluar 

procedura e tillë’’ derisa për çështjen e përshtatshmërisë së dokumentit përmbarimor  në nenin 

27 të LPP-së, thuhet se :’’Dokumenti përmbarimor është i përshtatshëm për përmbarim në qoftë 

se në të është treguar kreditori dhe debitori, si dhe objekti, mjetet, shuma dhe koha e përmbushjes 

së detyrimit’’ . Ndërsa për prapësimin si mjet i rregullt juridik në procedurën e përmbarimit, 

bëhet fjalë në nenin 69 të LPP-së, derisa për shkaqet e parapara e për prapësim, bëhet fjalë në 

nenin 71 të LPP-së, e në rastin konkret kemi të bëjmë me një vendim administrativ të formës së 

prerë në procedurën e zhvilluar administrative - aktvendim administrativ nr. Nr.10/F – 03/–22 të 

dt.05.10.2022 të Inspektoratit farmaceutik, e me të cilin debitori është ndëshkuar me gjobë në 

shumën prej 2000 euro, dhe i cili vendim administrativ është i formës së prerë dhe i 

ekzekutueshëm, dhe i cili vendim është propozuar nga pala kreditore për përmbarim në këtë 

çështje juridike të përmbarimit.  

 

Duke qenë se pala debitore, shkaqet në të cilat është thirr në prapësimin e tij e të parapara në 71 

të LPP-së, janë të pa bazuara, sepse sipas gjendjes së shkresave të lëndës, Vendimi Nr.10/F – 

03/–22 të dt.05.10.2022  është vendim i formës së prerë dhe i ekzekutueshëm në procedurën e 

përmbarimit dhe me këto tipare, i plotëson të gjitha kushtet ligjore për t’u  përmbaruar në mënyrë 

të detyrueshme, andaj me arsyet e cekura më lartë, kjo gjykatë vendosi që t’a refuzoj si të 

pabazuar  prapësimin e debitorit të përmbarimit, G.B., nga Prizreni, të ushtruar kundër Urdhrit 

për përmbarim, P.nr.344/2023 të dt.23.10.2023 të përmbaruesit privat, Enis Hoxha nga Prizreni,  

dhe  të njëjtin Urdhër për përmbarim, e la në fuqi. 

Prandaj nga ajo që u tha më lartë, u vendos si në dispozitiv të këtij aktvendimi e në kuptim të 

nenit 73 të LPP-së. 

 

GJYKATA THEMELORE NË PRIZREN 

Departamenti I Përgjithshëm 

PPP.nr.128/2023 datë 07.02.2024 

 

                                                                                                                               Gjyqtari,  

                                                                                                                             Sami Gashi       

 

    

KËSHILLË JURIDIKE:  Kundër këtij aktvendimi pala e pa kënaqur ka të drejtë ankese brenda 

afatit prej 7 (shtatë) ditëve, pas ditës së pranimit të këtij aktvendimi, Gjykatës së Apelit në 

Prishtinë, përmes kësaj gjykate.  

 

 

 

 

 

 

 


